
Q # 1N BWADBUBF RGO

Pimetmet ako Toya Kitecay a Kamay
Iso

Caay ko mamatawal ako i saka 17 a romo’ad no saka “nem a
fulad no 1999 a mihcaan, toya dadaya to siwa ko tatokian i,
malayap ako ko sa’ayaway a tingwa no nani sofitayay, miparatoh i
takowanan, iraay ko latiih no wawa iso, kalamkamen a tayni i
Taypak saan a matengil ako. Latek matalawen ko sofitay to
sakarawrawaw no faloco’ ako saka, caayka pahapinang to sowal i
takowanan. Tona malayap ako konini a tingwa i, tangsol kako a
pakafana’ toya mipasifana’ay to radiw 1 kiwkay a ramod ako,
pakatengil cingra tonini i, maoratho cingra a mitengil, caayho ka
sacekokcekok, pararid haca a pasifana’ to romadiway a salikaka 1
kiwkay. Caka kahalafin 1, kinapinapina haca a miliyaw ko nai
sofitayay a tingwa a paratoh i takowanan, kalamkamen a tayni 1
paisingan no sofitay 1 Taypak saan. Saka, liclic hanto ako to
masamaanay saw koni a demak han ako, ta itiya to a misaheci a
paratoh 1 takowan ko sofitay. Sowal sa ko kakeridan no sofitay:
“Toya dadaya 1, o mikerid koya wawa ako to rarem ningra a kapot
ningra a sofitay a miliso’ to tataliyoken nangra a kowan nangra a
pala, malahecito ko rakat nangra saka minokay cangra. Tangasa i
pinokayan nangra a kasa’opoan i, masatilisho cangra a paikor a
masa’opo, mihapinang a mitefad to timra no kowang, o kakeridan
aca ko wawa ako, saka tomireng cingra i ka’ayaw noya rarem
ningra a sofitay, masamaanay 1, caayka songila’ a mapasadak ko
timra no cecay a sofitay saka, mapenec ningra ko kowang,
makowang nai kawanan ko wawa ako nai ngaroy ningra a
micomod, masadak i saikoran no fongoh ko timra. Sanoyanan sa

a tangsol a matafelik 1 sera koya wawa, ta laremesay saan ko
pa”nan no kasa’opoan nangra, materik haca ko kafong no kinpi.
Mafana’to ko ’alomanay a sofitay i, alasadasadak cangra nani
kamaro’an nangra a mineneng to mamaanay hokini saan, ta siwato
ko toki a coro’en a patayra i1 paisingan a mitakop,” saan ko sowal
no kakeridan no sofitay.

Saliyaliyad saan a patingwa ko sofitay, saka caloh sato ko
ramod ako to sakafana’aw to samaanen ita ko saka tayraaw i
Taypak. Nawhani, caay ko mangataay ko Taypak, 1 ngataayto itiya
a matakop ko katayra, romasato mangataayto a mo”tep ko toki to
dadaya, awaayto ko sarikoray a cinamalay a kisiya toya dadaya,
mangalef ko hikoki a caayto ka “efer. Kawrira oya caloh no faloco’
to saka pitakopaw a minengneng to wawa i, caay ka tomerep.
Mafana’to ko fucingkay no kiwkay, ato nika maparakat i tilipi
konini a demak, ’alomanto ko mafanana’ay a salikaka 1,
dadamadama sato a malacecay ko faloco’ a mifawa i tamiyanan.
Kawas 1, ira ko cecay a ciwlo no kiwkay ci Kinci, pasowal cingra,
“nga’ayto kako a parakat to citosiya a mipakalic 1 tamowanan a
tayra 1 Taypak a miliso’ toya makowangay a wawa,” saan,
sanga’ay sato ko faloco’ to patado ningra, tada miahowid ko
faloco’ i cingraan.

Madeng mo”tep ko toki toya dadaya i, mipalowad kami a nani
Pusong, pakayra kami 1 Kalingko, ta macokacok a pasayra 1 Suaw,
pakayrato i Pii hananay a lalan (caayho ka laheci a masanga’ ko
Syisan a pongkang itiya), i fatad no rakat niyam a pasi Taypak 1,
caay pitolas kami a mitolon, o ikiwkayay sato a salikaka mararid
cangra a midama a mitolon, nawhani mararid kami a pakatingwa a
malalicay, tadamaan ko pidama no salikaka. Ma”deng tolo ko toki
to kanikalan no saka safaw falo a romi’ad 1, tahirato kami 1
paisingan no sofitay, irato a masalafii ko laloma’an niyam a
misimaw a mitala to katahira niyam. Yo masaso’araw kami ato
laloma’an 1, “emet han ako ko tangic no faloco’ a matatakec kami,
mangalef ko no ramod ako, caayto pakafilo cingra to rarom no
faloco’ saka, ongong sato a matatakec to salikaka a tomangic. Ta
ta’ong han ako ko salawinawina no laloma’an a miahowid to nika
pisalafii nangra a misimaw to wawa ci Akian ato pitala nangra 1
tamiyanan.

Nanoya micomodto kako ato ramod ako 1 pipaisingan to
wawa ci Akian, tada macedet ko faloco’ a paka’araw to nika
calaycay no hoso 1 tireng ningra, masadak nani ngoso’ ningra ko
remes, masadak nani tangila ningra ko remes, aya aya aya kini
kona wawa saan kami a paka’araw, caay ko a “emeten ko losa’ a
paka’araw, tongal sato ko rarom no faloco’. Metmet han ako ko
kamay ningra, sisit sisit han ako koya masadakay nani ngoso’
ningra ato nani tangilaay ningra a remes, caay ka citolas a masadak
ko remes nani tireng ningra. Matiya o ma’aliay to ko faloco’ to
nika rarom no mako a pakaneneng to tireng no wawa. Nawhani, o
tanohtohay a takaraw a makapah ko tireng nona wawa, imatini sato,
matokinil a madoka’ ko tireng, palicayen niyam cingra i, caayto ka
paca’of. Kawrira, pakaso’lin kami o matengilay ningra ko pilicay
niyam, mafana’ kami to nika pakatengilay cingra to ngiha niyam,
sapaca’ofaw cingra itamiyanan, o mamipasowal cingra to “ina
mama tahiniayto kamo, tada miaray kako to nika tayni namo a
miliso’ 1 takowanan, ina mama sanga’ay sanay kako to pimetmet
namo to kamay ako, hadimelento ko tireng namo ina aci mama.”
Maharateng konini i, lowis saan ko losa’, hatini saanto ko nika
ti’nang ningra a caayto ka paca’of, tada adada ko faloco’ niyam.

[ ’ayaw no nika mahaen ko demak i, tikor han ako a
miharateng, minokayay kona wawa a pahanhan to sepat a romi’ad,
malacafay kami a minokay a tayra 1 Singko. Mipadang cingra
itakowan a micoro’ to sera to saka rayas no putal, tahadadaya,
minokay kami a tala Pusong. Ta herek no lafi toya dadaya i,
malaholol kami o paro no loma’, mikitoh kona wawa to tayal
ningra 1 kalasofitayan, manga’ayay kami 1 kalasofitayan, mangalef
ko kakeridan niyam to tosaay ko fu’is i ’afala a tapang no Kinpi,
mararid a mitahidang 1 takowan cingra a mimali, mala pi’arawan
haca no kapot niyam ko nika nga’ay no demak ako saan cingra.
Toya dadaya pasowal haca cingra, o mamisawadto a mitilid ko safa
ako 1 kawcong, mi’aca kako to kitar to sapitengateng ningra,
oromasato, maroray ci mama to tayal no kiwkay saka, mi’aca kako
to sapipeni to tireng citingkiay a kamaro’an a ’anengan, o no ina i,
mi’aca kako to sakaci’icel ningra a kakaenen, saan cingra.
Salipahak saan ko paro no loma’ a malaholol toya dadaya, ta
mitolon kami a paherek to kalaholol. Ta to dafak i patikorto cingra

a tayra 1 kalasofitayan, nanoya caayka pina a romi’ad i, mahaen a
cipades ko loma’.

I saka safaw falo a romi’ad to kanikalan 1, tahira to kami 1
paisingan, itira sa kako 1 pipatelian 1 cingraan a kafoti’an a
misimaw, mahapinang ako ko rotay no tireng ningra, mitala kako
to saka cengawaw no mata ningra a minengneng itakowanan,
metmet han ako koya ki“ticayto a kamay ningra, ’arawhani caay
saca kacengaw ko mata ningra a mineneng itakowan. Tahirato i
falo ko toki toya papacem, milicay ko ising itakowan to
sapthodocaw toya mapakafitay i tireng no wawa a hoso, nawhani
mahapinang no ising ko nika awaayto ko sasera’an nona wawa, o
mipatoroday to tireng 1 kitakit ko patay ningra, tosaho a polo’ ira
ko cecay ko mihecaan ningra a ma’orip tonini a hekal. Namatengil
ako ko licay no ising itiya 1, matiya o fiyok sanay a ta’angayay a
faliyos a misetol 1 takowanan, matongal ko pimetmet ako toya
ki“tecayto a kamay ningra, cima ko mamafana’ to hatiniay a adada
ato rarom ato ’iwil ato sida’it no faloco’ saw? Tahidang hanto ako
ko ramod ako a micomod a miraod a paikor a mineneng to wawa,
takec han ako cingra a pasowal: Mipahanhananto no Kawas ko
wawa ita, han ako. Itiya 1, caayka pihai ko faloco’ ningra, metmet
han ningra ko kamay no wawa, oya faloco’ no malainaay itiya a
mitaktak a pahapinang to nika caayka filo no faloco’ a ma’iwil.
Kawrira, pakaso’lin kami iraay ko no Kawas a makapahay a
nafaloco’an saan ko palenok no faloco’, tada no kapadesan a
faloco’ konini. Halafin to i, mamet han niyam a tatosa ko kamay no
wawa a mitolon, taha tangic, tahalosa’ a mitolon, patorod 1 Kawas
to caayka citolas a rarom ato saka caayka laliyas a “em”em no
faloco’, herek a mitolon kami 1, pasowal han ako ko wawa, “itira
kita 1 kitakit no Wama 1 kakarayan a masaso’araw,” han ako. Ta
irato ko matayalay no paisingan a misolimet a pateli 1 tanka a
micolo’ a tayra 1 pipatelian to cikoriay.

Namasadak kami a nani laloma’ no paisingan 1, ma’araw ako i
paputal ko ’alomanay a salikaka no kiwkay no sa”etip, o kaput ako
to 1 sa”etipay a singsingsi, 0 nani Sokayay a tapang, mangalef o
kakeridan no paisingan no Makay a paisingan, tayni a miraod a
mikaput to pipateli 1 pikorian to tireng nona wawa. Saka masapa
ko kakeridan no sofitay to nika rikec no salikaka ato sa’opo no

kiwkay.

To kanikalan to sepat ko toki 1 saka safaw siwa no saka “enem
a fulad, o kafuti’anho no tamdamdaw, mapalalto kami a
mararamod, itiya toya tingalaway a papacem 1, lakiting sa kami a
romakat 1 lalan, caayka caciyaw kami to maan, deng o karomakat
aca niyam a tatosa, yo mamangatato a maraod koya pilafinan
niyam a loma’ i, sowal han ako ko ramod ako, “O papahapinang ko
Kawas to olah ato adayay Ningra i tireng ita, saka ano masamaanto
ko malitemohay no mita a roray ato pades, ato ano ira ko caayko
mamaharateng ita a katatithan no faloco’ 1, ma“deng a mipatado ko
Kawas a mi’orong to karetengay a ’inorong ita.” han ako cingra a
mihinom, saka sarocod sato kami a patikol toya pilafinan niyam a
loma’.

Tahira 1 saka tosa a polo’ ira ko sepat a romi’ad no saka “nem
a fulad, o pitademan to no niyam toya kaolahan niyam a wawa i
Falangaw a kiwkay. ’Aloman ko miraoday a mipadang to tayal,
ano”ca mikapot to pipatono a Ta’ong. Caayka pakafana’en niyam
cangra, kawrira o mafana’ayho a tamdaw 1, ala tayni saan a miraod
to sa’opo. Aloman ko kasakiwkay a salikaka, o nani sofitayay a
tapang, o kakitakitaan no niyaro’, o mala Lipoiingay, o Kiing tayni
a miraod a mikapot to Ta’ong, matomes ko tamdaw a maro’ i
kiwkay, saka ma”deng pitoayto a so’ot ko mikapotay a tamdaw,
tada miahowid to sini’ada no Kawas. Ano nenngnengen niyam i,
ira ko caay ko kafana’an niyam a tamdaw, tayni a miraod to nika
cekok no faloco’ nangra, o nika tayni no ’alomanay 1, tada
mahinom ko mararomay a faloco’, mato matiliday 1 Fangcala
Cudad to *“ Kasasihinom kamo a mikihatiya to mapadesay a
tamdaw.” saan.

Namiliyas ko wawa tahanini i, matafesiwayto ko mo”tep a
mihcaan. Nikawrira, caayka tawal niyam cingra to romi’ami’ad,
ma’arawho ko materekay ningra a dafong 1, talolong ko harateng 1
cingraan. Yo ciramod ko widang ningra a matahidang kami a
mikapot to pakatim nangra i, lowis sa ko losa’, nawhani ano
ma’oripay kona wawa 1, mamahaen a ciramodto, ano
pipararamodan cangraan i, o kasenengan ko kakapah no kararamod
nangra a mipa”edil to Kawas. O sakasaan 1, yo mamangho cingra i,
0 masinanotay a wawa cingra, o kakaolahan no singsi ningra i

pitilidan, o kaimahan no kaput ningra a ci widang 1 cingraan.

Maolah cingra a micacikay 1 pitilidan, o kaolahan ningra ko
mitakoday a mitelocay, mitilid cingra i Kawcon 1, mikapot cingra
to no kakomodan a Untokay, pakayni i piteloc 1, pakateloc to 2.05
a mitolo cingra. Mafana’ haca cingra to masamaanay a pimali.

Yo ka”mangho cingra i, malalok to no kiwkay a demak a
mikerid to kaput ningra a minanam to so’linay a lalan, mikerid to
kaput a paradiw 1 kiwkay, mafana’ cingra a mikitar saka, mararid
ato kaput ningra a miparadiw 1 kiwkay. Ano o maan ko sa’li no
sa’opo no kiwkay to sadama ningra i, caayka pina’ay cingra,
malalokay cingra a mipadang.

Pakayni to nika nalikay no wawa a miliyas to hekal i,
pakasolin kami, 0 mikowanay to ’orip no tamdamdaw ko Kawas, o
kahacecacecay no demak 1, ira ko no Kawas a nafaloco’an.
Mangalef koya dengan a safa ningra, tada talolong ko ’irol ningra
toya miliyasayto to hekal a kaka ningra. Ano ira ko kahemekan,
ano”ca o karorayan ningra 1, pasowal 1 tamiyanan, tayra kako ci
kakaan saan (o tayraay 1 tadem no kaka ningra). Tayra cingra
itatademan 1, ano o maan ko sowal ningra to kaka ningra caayka
fana’ kami, kawrira pakaso’lin kami, o mitolonay ko faloco’ ningra
a miraod to tadem ni kaka ningra. Tahanini caayho ka pangangan
to ngangan no kaka ningra ci Akian, deng o kaka, kaka saca ko
pitahidang ningra to kaka ningra. Nawhani, tada maolah cingra to
kaka ningra, mangalef ko nika lita’ang ningra to nika tadamaan no
kaka ningra.

Tahanini sato, maharateng ako ko pimetmet ako toya ki*tecay
a kamay no wawa ako, o ina ningra i, mimetmet toya ki“tecay a
kamay ningra. Ano ki“te“tec a metmeten ko kamay no wawa,
kawrira 1 faloco’ niyam 1, matiya o fa*detay a kapaen niyam, saka
caay ko mamatawal niyam ko pimetmet toya ki“tecay a kamay no

wawa.

